
ADMINISTRACION LOCAL
MUNICIPAL
AS PONTES DE GARCIA RODRIGUEZ

Intervencion

Bases reguladoras de subvencions as entidades medio ambientais para o ano 2020
N.° EXPEDIENTE: 2020/X999/003078

N.° DECRETO: 2020/G003/001645

ANUNCIO

Con data 12 de xuno de 2020 o concelleiro delegado da Area de Contratacién e Cultura, ditou a resolucién nimero
1521/2020, que é do do seguinte tero literal:

“Bases reguladoras de subvencions dirixidas as entidades medio ambientais para o ano 2020

Primeiro.-Beneficiarios.
Entidades privadas sen éanimo de lucro que cumpran cos seguintes requisitos:
— Que os seus estatutos tenan obxectivos e finalidades medio ambientais.

— Estar legalmente constituidas e non estar incursas en ninglin dos supostos de incapacidade ou incompatibilidade
para percepcion das axudas ou subvenciéns publicas.

— Estar inscritas no Rexistro de Asociaciéns de Galicia, e no Rexistro de Asociacions do Concello das Pontes.

— Desenvolver as suas actividades no ambito territorial do Concello ou sobre temas de interese para o Concello.

Segundo.-Obxecto.

A presente convocatoria, de conformidade co disposto na Lei 7/1985, de bases do réxime local, Lei 5/1997, de admi-
nistracion local de Galicia, Lei 38/2003, do 17 de novembro, xeral de subvencioéns, Lei de subvenciéns de Galicia, titulo V
das bases de execucién do orzamento do Concello das Pontes para o exercicio de 2020.

0 Concello das Pontes de Garcia Rodriguez quere pola presente convocatoria dar apoio as entidades medio ambientais
e contribuir para que acaden os obxectivos que lles son propios, a fomentar a participaciéon da cidadania en cada ambito
de actuacién, contribuindo deste xeito a impulsar a democratizacién da sociedade.

Condicions e obrigas

— As entidades que organicen actividades de programacion medio ambiental quedaran obrigadas a comunicalo con
anterioridade ao servizo de medio ambiente do Concello das Pontes, co fin de organizar a programacion medio
ambiental anual do Concello. O incumprimento desta obriga podera ser causa da perda da subvencion.

— Con caracter xeral a subvencion solicitada nunca superara o 100% do presuposto estimativo de gastos presenta-
dos e posteriormente xustificados.

Actividades e gastos subvencionables
— As subvencion as entidades medio ambientais que iran destinadas a actividades medio ambientais.

Condicions e obrigas

— A entidade farase cargo dos gastos xerados pola utilizacién ou difusién de obras con dereitos de autor, propiedade
intelectual e os de obras audiovisuais e cinematograficas.

— As entidades subvencionadas estan obrigadas a facer constar a colaboracion do Concello en toda a informacion
(impresa, informatica ou audiovisual) que se tefa feito das actividades ou investimentos subvencionados.

— Incorporar, con caracter xeral, a transversalidade de xénero a través do emprego dunha linguaxe non sexista e inclu-
siva, elaborar materiais que fomenten a igualdade, tratar as imaxes con valores de igualdade, presenza equilibrada,
diversidade, pluralidade de roles e identidades de xénero.

— No caso de que algunha das actividades que execute a entidade solicitante implique o contacto habitual con
menores, deberd comprobar que o persoal ao seu cargo non foi condenado por sentenza firme por ninglin delito
contra a liberdade e indemnidade sexual, que inclie a agresion e abuso sexual, acoso sexual, exhibicionismo
e provocacion sexual, prostitucion e explotacion sexual e corrupcién de menores, asi como por trata de seres
humanos, de conformidade co disposto no artigo 13.5 da Lei orgénica 1/1996, de proteccion xuridica do menor,
de modificacion parcial do Codigo civil e da Lei de axuizamento civil.

— No caso de que a Entidade concerte a execucion total ou parcial das actividades con persoas ou entidades vincu-
ladas co beneficiario, debera solicitar previamente autorizacion expresa ao organo concedente.

Terceiro.-Importe.

Destinaranse 1.500,00 € as subvencions para actividades medio ambientais con cargo a aplicacion orzamentaria
2020.1721.48900.

Cuarto.—Lugar e prazo de presentacion de solicitudes.

A solicitude tera exclusivamente formato electrénico e debera presentarse a través da sede electrénica do Concello
https://sede.aspontes.com/es/index.html. S6 se pora presentar unha solicitude por titular (se se presentan mais, s se
valorara a primeira).

O prazo sera de DEZ dias, contados a partir do dia seguinte ao da publicidade do extracto da convocatoria no Boletin
Oficial da Provincia.

As solicitudes cumprimentaranse pola persoa que actlie en nome ou representacion da persoa xuridica solicitante,
mediante certificado electrénico de algunha das autoridades reconecidas como emisoras. A este efecto seran validos, polo
tanto, o certificado dixital da persoa xuridica ou ben o certificado dixital da persoa fisica que represente a entidade.

Tamén poderan presentarse por calquera dos medios regulados no art. 16 da Lei 39/2015, do 1 de outubro, do
Procedemento Administrativo Comun das Administracions Publicas. E en canto a subsanaciéns e melloras atenderase ao
disposto no artigo 68. 4.

Coa solicitude achegarase a seguinte documentacion:
— Fotocopia da tarxeta do CIF da entidade (agas as xa rexistradas no Rexistro de entidades do Concello).
— Fotocopia da tarxeta do NIF do representante (agas as xa rexistradas no Rexistro de entidades do Concello).

— Fotocopia dos estatutos da entidade adaptaos a Lei organica 1/2002, do 22 de marzo (agas as xa rexistradas no
Rexistro de entidades do Concello).

— Certificacion dos datos bancarios da entidade, segundo modelo disponible na sede electrénica: https://sede.
aspontes.com/gl/procedimientosytramites/tramites/solicitudgeneral.

— Declaracién xurada do beneficiario ou o seu representante das subvencions solicitadas para a mesma finalidade
ou de non ter solicitadas subvencidns para a mesma finalidade.

— Certificacion acreditativa do acordo de solicitude e do nomeamento do representante para as suas relaciéns co
Concello.

— Certificacion do nimero de socios en activo a data 01/01/2020.

— Certificacion na que a entidade se compromete a facer constar a colaboraciéon do Concello das Pontes en toda a
informacioén que realice do desenvolvemento das actividades.

— Declaracion de estar ao corrente das suas obrigas coa Axencia Tributaria, coa Seguridade Social e co Concello,
€ nas suas obrigas legais co persoal que preste servizos para as entidades solicitantes o cal non tera ningunha
clase de vinculo nin relacién laboral co Concello das Pontes.

— Declaracién do representante de non estar incurso en causas de incompatibilidade ou incapacidade para contratar
e percibir subvencions da Administracién publica e de aceptacién das bases da convocatoria.

— Declaracion do representante, na que conste que a entidade esta ao corrente das suas obrigas coa Axencia Tribu-
taria, coa Seguridade Social e co Concello.

— Autorizacion para que o Concello poida obter as certificaciéns da Axencia Estatal da Administracion Tributaria e da
Tesoureria da Seguridade Social nas que se acredite que a entidade esta ao corrente nas suas obrigas tributarias
e coa Seguridade Social.

Documentacion especifica en funcion da tipoloxia da entidade

— Memoria explicativa da/s actividade/s para as que se solicita a subvencion; a memoria debera facer mencién as
persoas beneficiadas directa ou indirectamente pola axuda, o calendario fixado e antiguidade da mesma (anuali-
dades que se leva realizando a actividade)

— Enumeracién das actividades medio ambientais relevantes realizadas pola entidade nos ultimos tres anos.
— Orzamento estimado dos gastos, e prevision de ingresos correspondentes para os ditos gastos
— Importe da subvencién solicitada e declaracién doutras subvencions solicitadas para a mesma finalidade.

Coa finalidade de facilitar unha mellor avaliacion das solicitudes, poderaselles pedir informaciéon complementaria aos
interesados, asi como a outros servizos ou expertos.

O defecto, erro ou ausencia na presentacion da documentacion a que se refire esta base debera ser emendado no
prazo de dez dias dende a recepcién do requirimento.

Quinto.-Criterios de valoracion.

A seleccion das peticions e a contia das subvenciéns determinarase unha vez consideradas as actividades que se van
realizar, ponderando as seguintes circunstancias:

Para o caso das entidades medio ambientais os criterios para a valoracion sera dun total 100 puntos.
— Adecuacion do programa ou actividades ao contexto e programacion medio ambiental do Concello: ata 30 puntos.

Coincidencia coas linas estratéxicas, obxectivos e criterios das areas municipais de medio ambiente, tal como impacto
previsto; ambito xeografico;colectivo ao que vai dirixido (incluindo todos os grupos de idade); consolidacion do programa

(programa desenvolvido anteriormente); colaboracién con outros entes; relacion entre o interese do programa e o orzamen-
to presentado:

— Contido medio ambiental do programa ou actividade e o seu interese: ata 20 puntos.

— Beneficiarios directa e indirectamente polas actividades: ata 20 puntos.

— Caracter continuo e non ocasional das actividades: ata 10 puntos.

— Numero de actividades relevantes acreditadas durante os tres ultimos anos: ata 10 puntos.

— Esforzo econémico da asociacién para a realizacién das actividades e procura de financiamento alternativa: ata 5
puntos.

— Numero de socios da entidade: ata 5 puntos.

Sexto.-Procedemento de concesion.

O réxime aplicable a subvencién é o de concorrencia competitiva. A concesiéon da subvencion realizarase mediante
resolucion do Concelleiro Delegado, a proposta motivada da comision avaliadora que requirira informe do servizo de medio
ambiente (6rgano instrutor do expediente) no que figure que da informacion que consta no seu poder, derivase que os be-
neficiarios relinen todos 0s requisitos necesarios para acceder a subvencién. A comision avaliadora realizara a comparacion
das solicitudes presentadas, co fin de establecer unha prelacién entre as mesmas, de acordo cos criterios sinalados no
artigo anterior, propofiendo a adxudicacién da subvencién a aquelas que tiveran maior valoracién, sen exceder, en ningin
caso, o importe da dotacién orzamentaria fixada nestas bases. A comisién avaliadora redactara unha acta puntuando as
solicitudes de acordo cos criterios enumerados nas bases e proponendo un importe a subvencionar.

A comisién avaliadora estara composta polos seguintes membros:

Presidente: o concelleiro de infraestruturas, que comprende as materias de obras municipais e medio ambiente, ou
persoa en quen delegue.

Vogais: dous concelleiros/as designado/as polo alcalde, e dous traballadores municipais.
Na comision desenvolvera as funcions de secretaria, sen voto, persoal funcionario da unidade
administrativa a que lle corresponda a sua tramitacion.

Sera preceptivo informe previo do servizo de Intervencion sobre a existencia de crédito disponible, adecuado e suficien-
te asi como o de fiscalizacién previa do gasto e das solicitudes.

Sétimo.-Prazo de resolucion e notificacion.

A resolucién debera conter a relacion de solicitantes que resulten beneficiarios e o importe concedido e a desesti-
macién se houbera de solicitudes. Contra a desestimacion expresa ou presunta das solicitudes presentadas poderan
formularse 0s recursos que procedan.

0 acordo definitivo que outorga ou denega a subvencion sera notificado aos solicitantes.
Reformulaciéon de solicitudes

Unha vez notificada a resolucion de concesion, a reformulacion de solicitudes a que se refire o artigo 27 da Lei xeral
de subvencions e o artigo 61 do seu regulamento de desenvolvemento, serd automatica, de tal modo que se o importe
da subvencion outorgada € inferior ao solicitado polo beneficiario, o presuposto subvencionado que debe ser obxecto de
xustificacion posterior reducirase proporcionalmente.

Modificacion de concepto

Unha vez notificada a resolucién de concesion, despois de solicitude razoada do beneficiario da subvencidn, podera
autorizarse a reformulacién da solicitude inicial, mediante o cambio dos obxectivos ou conceptos concretos que se detallan
na memoria ou presuposto da solicitude, sempre que se mantena a finalidade da subvencion.

Esta solicitude debera presentarse no prazo de tres meses dende a notificacion da concesion e sera obxecto de reso-
lucion despois da proposta previa da Comision Avaliadora.

Oitavo.-Prazo de execucion e de xustificacion.

0 prazo maximo de execucién das actividades subvencionados sera dende o 1 de xaneiro ata o 31 de decembro de
2020.

O prazo de xustificacién finaliza o 30 de novembro de 2020, se ben antes de finalizar o prazo, podera ampliarse por
solicitude do interesado ou por proposta razoada da unidade xestora.

Se non se presenta a xustificacion dentro de prazo (inicial ou prorrogado), sera requirido ao beneficiario para a sua
presentacion (art.70 do Regulamento de subvenciéns). A falta de presentacion no prazo de 15 dias dende o requirimento,
dara lugar a que por resolucién da Alcaldia se inicie expediente de anulacién do correspondente compromiso. A resolucion
final notificaraselle & entidade e a Intervencién municipal para o seu reflexo contable.

En calquera caso, a data limite para a xustificacién non podera exceder da fixada nas bases de execucién do presupos-
to xeral do Concello das Pontes de Garcia Rodriguez para o exercicio 2020.

Noveno.-Forma de xustificacion.

O importe da subvencién esta vinculado ao orzamento total da actividade ou proxecto, subvencionado. O beneficiario
debera xustificar que realizou a actividade ou proxecto de que se trate, nos termos da memoria presentada ou, no seu caso,
da reformulacién realizada.

Habera que xustificarse a totalidade do gasto orzamentado aprobado na resolucién declarativa da subvencion, que sera
o indicado no seu dia no orzamento presentado coa solicitude, ou no seu caso, no orzamento reformulado.

Cando o importe xustificado sexa inferior ou superior ao presentado na solicitude de subvencidon, so se aceptaran
desviacioéns de financiamento debidamente xustificadas.

Os gastos xustificados deberdn axustarse aos conceptos aprobados no orzamento inicial.

Considerase gasto realizado aquel que foi efectivamente pagado con anterioridade ao remate do periodo de xustifica-
cion determinado pola normativa reguladora da subvencion.

Debera xustificarse tanto o0 100% da subvencién concedida polo Concello de As Pontes coma o importe obtido por ou-
tros ingresos e/ou subvencions que financiaran a actividade subvencionada para o que entregaran relacion con indicacion
do importe e a sua procedencia.

Sistema de xustificacion

A xustificacidn tera exclusivamente formato electrénico e debera presentarse a través de la sede electrénica do Conce-
llo, https://sede.aspontes.com/es/index.html

En xeral, a xustificacion efectuarase mediante a presentacion pola persoa ou entidade beneficiaria dunha conta xusti-
ficativa simplificada, segundo se describe a continuacion.

A conta xustificativa incluira:

a) A memoria das actividades levadas a cabo para a execucién do programa.

b) Unha relacién clasificada de ingresos e gastos, asinada dixitalmente polo secretario e o presidente (ou representan-
te) da entidade correspondente a execucion do programa de actividades.

A relacion clasificada de ingresos contera unha relacién individualizada de todas as achegas recibidas, asi como dos
ingresos obtidos por publicidade, patrocinio, etc., co importe total calculado; no caso das achegas de empresas, anuncios
na relacién debera constar o nome da empresa e CIF, ou no seu caso, nome, apelidos completos en abreviaturas e NIF.

A relacion clasificada de gastos contera unha relacion individualizada con indicacién do concepto de gasto subvencio-
nado, acredores (nome da empresa e CIF, ou de ser 0 caso, nome, apelidos completos en abreviaturas e NIF), dos tipos de
documentos (n.° de factura ou documento equivalente, importe, data completa de emisién e data de pago).Indicaranse as
desviaciéns acaecidas.

c) Facturas ou documentos con valor probatorio equivalente que se presentaran electronicamente utilizando calquera
procedemento de copia dixitalizada do documento orixinal. Neste caso. As copias dixitalizadas presentadas garantizaran
a fidelidade co orixinal baixo a responsabilidade da persoa solicitante ou representante. A Administracion podera requirir
a exhibicién do documento orixinal para o cotejo da copia electrénica presentada segundo o disposto nos artigos 35.2 da
Lei 11/207, do 22 de xuno, de acceso electrénico dos cidadans aos servizos publicos. Debera acompanarse xustificante
bancario no que deben constar o nimero de factura, obxecto de pago, identificacion da persoa pagadora e a destinataria
do pago, que debera coincidir con quen expide a factura.

As entidades beneficiarias das subvenciéns municipais deben utilizar, formas de pago a terceiros que poidan ser acre-
ditadas mediante documento expedido por unha entidade financeira (transferencia bancaria, tarxetas de débito ou crédito,
cheque ou talén nominativo, etc.) no que quede identificado o beneficiario, excepcionalmente poderase realizar o pagamen-
to en metélico para gastos de ata 300 € nos que non resulte posible a utilizacién dun dos medios anteriormente indicados.

Toda a documentacién debera presentarse en formato PDF (o maximo do total dos arquivos presentados por cada
rexistro telematico sera de 15MB).

Unicamente seran gastos subvencionables os que respondan de maneira indubidable & natureza da actividade subven-
cionada e se realicen no prazo establecido e que ademais estean efectivamente pagados con anterioridade ao vencemento
do prazo da xustificacion da subvencion. Aos efectos da consideracion de subvencionable, considerarase efectivamente
pagado o gasto cando quede xustificado o pago mediante extractos ou certificacions bancarias debidamente identificados,
selados e asinados polo beneficiario.

d) Acreditacion grafica do cumprimento da obriga de facer constar a colaboracion do Concello en toda a informacion
(impresa, informatica ou audiovisual) que se tena feito das actividades ou investimentos subvencionados.

Gastos subvencionables

Consideraranse gastos subvencionables, aqueles que de maneira indubidable respondan & natureza da actividade
subvencionada, e se realicen no prazo establecido pola convocatoria. En ningin caso o seu custo podera ser superior ao
valor de mercado.

— Os gastos derivados da organizacion e realizacion das actividades subvencionadas; o material funxible non inven-
tariable relacionado directamente coas actividades subvencionadas.

— Seguros de responsabilidade civil e accidentes, cos pertinentes certificados e facturas.

— Retribuciéns a persoal técnico e dos monitores que tefan relacion laboral ou de arrendamento e servizos coa
entidade, acreditaranse mediante facturas ou néminas, sé se admitira minuta cando reflicta a correspondente
retencion do IRPF, e a repercusion do IVE.

— Os gastos correspondentes a voluntarios ou monitores que colaboren coa entidade ou asociacion impartindo
algunha actividade, curso, etc, de forma esporéadica, dereitos de arbitraxe, conferenciantes, poderan xustificarse
presentando un recibo ou minuta que contara cos seguintes datos:

— Nome, CIF e enderezo da entidade.

— Nome e apelidos do monitor, ou seu NIF e enderezo.

— A cantidade que recibe e correspondente retencion de IRPF.
— O concepto polo que se paga (actividade, cursino, etc.).

— Datas nas que se impartiu a actividade, curso...

— Lugar e data da emision do recibo.

— Sinatura do monitor ou voluntario.

Xunto con esta documentacién acompanarase:
— Certificado do secretario/a da entidade declarando que o perceptor e persoa allea &8 mesma
— Declaracion xurada do perceptor conforme a cantidade recibida € en concepto de gratificacion pola sua colaboracion

— Premios en metalico, que teran a correspondente retencién de IRPF cando superen os 300 €. O xustificante do
pago do premio contara cos seguintes datos:

— Bases ou cartel no que consten os premios en metalico a outorgar.

— Nome, CIF e enderezo da entidade.

— Nome e apelidos do premiado, o seu NIF e enderezo.

— A cantidade que recibe en concepto de premio e o correspondente retencién de IRPF se é necesario.
— O concepto polo que se recibe o premio (competicion, etc.)

— Datas na que se desenvolveu o concurso

— Lugar e data da emisién do premio.

— Sinatura do premiado.

— Gastos de mantemento (aluguer, luz, auga, teléfono, consumibles, oficina).

— Axudas de custo por desprazamento relacionada coa actividade subvencionada. No caso de xustificar con axudas
de custo, debera achegarse ticket xustificativo do gasto efectuado en caso de desprazamento por autoestrada e
factura a nome do/a perceptor/a da indemnizacién no caso de manutencion. En todo caso estarase ao disposto
no artigo 9 do R.D. 439/2007, do 27 de marzo, polo que se aproba o Regulamento do Imposto sobre a Renda das
Persoas Fisicas en canto as contias maximas excluidas de gravame. O Concello facilitara un modelo de axudas de
custo para que sexa cuberto e entregado coa conta xustificativa.

— Cando o importe dun gasto subvencionable supere as contias do contrato menor establecidas na lexislacion de
contratos do sector publico, a persoa beneficiaria debera solicitar previamente polo menos tres ofertas a distintos
provedores, con caracter previo a contratacion, seleccionando a oferta mais vantaxosa consonte a criterios de
eficiencia e economia. En calquera caso, as ofertas recibidas deberan achegarse coa documentacion xustificativa.

— No suposto de adquisicion, construcién, rehabilitacion ou mellora de bens inmobles, adquisicién de mobles, nas
convocatorias ou no convenio regulador debera fixarse o periodo de adscricion a finalidade publica para a que se
concedeu a subvencién. Se o ben resulta susceptible de inscricién nun rexistro publico, debera anotarse naquel o
importe da subvencién concedida e a afeccién do ben ao pagamento do reintegro, no caso de incumprimento da
obriga de destino.

Falta de xustificacion ou xustificacion insuficiente

Vencido o prazo de xustificacion, ou de ser o caso da prérroga, sen que a entidade presentara a documentacion xusti-
ficativa, o departamento de medio ambiente requiriraa para que a presente no prazo improrrogable de quince dias. A falta
de presentacién da documentacién neste prazo supora a perda da subvencion e demais responsabilidades previstas na Lei
xeral de subvencions.

No caso de que a documentacion xustificativa fose incorrecta ou insuficiente, darase un prazo de dez dias para a sua
correccion. Pasado o dito prazo iniciarase o procedemento de reintegro, xunto ao interese de mora, nos termos estableci-
dos no apartado 1 do artigo 37 da Lei xeral de subvencions.

No caso de non ter xustificada a subvencidn correctamente en forma e prazo estipulados, a entidade non podera
participar na convocatoria de convenio do ano 2021.

Décimo.-Forma de pago.

As subvencidns aboaranse do seguinte xeito: 0 80% no momento da concesidén e o 20% restante trala xustificacion da
subvencion. Deberase constituir unha garantia polo importe anticipado incrementado no 20%, exonerados de garantias os
beneficiarios de subvenciones concedidas por importe de menos de 3.000 € segundo o art. 42 do regulamento da Lei de
subvencions.

A subvencién concedida sera aboada mediante transferencia bancaria & conta corrente da persoa ou entidade que
figure no certificado de datos bancarios entregado coa documentacién de solicitude.

O aboamento da subvencién non se levara a cabo se a persoa ou entidade beneficiaria tivese pendente xustificar al-
gunha subvencion cuxo prazo de xustificacion xa finalizara. Tampouco se procedera ao aboamento se a persoa ou entidade
non reintegrara algunha subvencién anterior cando asi se lle requirira.

Para o cobramento da subvencion a entidade debera estar ao corrente das suas obrigas fiscais coa Axencia Tributaria,
Seguridade Social e o Concello das Pontes, situacion esta Ultima que determinara de oficio o propio Concello, a través do
Servizo de Recadacion.

Décimo primeiro.-Compatibilidade con outras axudas.

Esta subvencion é compatible con outras axudas, de entidades publicas ou privadas. En ningin caso o importe da
subvencion municipal podera ser de tal contia que, en concorrencia con outros ingresos, subvencions ou axudas, supere o
custo da actividade xustificada polo beneficiario.

Décimo segundo.-Publicidade da subvencion por parte do beneficiario.

A entidade solicitante que se lle conceda a subvencién, debera facer publico este financiamento municipal, incluindo o
escudo do Concello en toda a publicidade que se xere (carteis, folletos, follas informativas...) nos medios electrénicos ou
audiovisuais e nos anuncios que poida publicar nos medios de comunicacion escritos.

As Pontes de Garcia Rodriguez, 6 de novembro de 2020.
O concelleiro delegado da Area de Contratacién e Cultura.

Vicente Roca Uceira

